
Amancay Gaztanaga

1980, GUAYAQUIL, EKUADOR

Antzerki-ikasketak egin ditu eta horretan ibili da luzaroan, Euskal Herrian eta
handik kanpo. Kamikaz kolektiboko kidea da, Miren Gaztanaga eta Erika Olaizola
antzerkilariekin batera. Zestoan hazi zen eta bertan bizi da. Hainbat obra zuzendu
ditu herriko antzerki taldearekin, Eromen Produkzioak. 2016an, adibidez, Sweeney
obra taularatu zuten, eta Euskal Antzerki Topaketetako saria jaso. Grises musika
-taldeko abeslaria da.

uste dut lanbide honek behar duela Egoera jeneralari erreparatu dio igual familia askok ez daukatena, eta
bere burua etengabe berrikus- Gaztafnagak: “Kultura tresna  antzerkirako berdin. Baina matema-
tea eta momentu honetan indartsu bat da eta igual tika ezinbestekoa da, hor badakigu bi
berrikuspen potente bat sistema honi ez zaio in-  gehi bi lau direla. Zergatik gauza ba-

eskatuko nioke, zintzo- . teresatzen tresna hori  tzuk izan behar dute bai edo bai, eta
tasunetik: nola dauden Zer estrategia denen esku egotea, ze-  beste batzuk pribilegioak dira?”

aktoreak, nola dau- politiko daukagu ren, gaur egun, kultu- Eliasek biribildu du hausnarketa:
den zuzendariak, nola ra pribilegio bat da, “Azken batean, estrategia baten baitan
sortzen diren sareak, kulturarentzat? . eskoletatik hasita, eta  egonbehar du kulturak. Ematen du zer-
zer osasun daukagun Ez daukagu halakorik. ez luke izan behar. Dbaitsoltea dela: hauek antzerkia egiten
momentu honetan, zer Eta horrek ere asko  Umeei txirula erakus-  dute, horrek bertsoak bota... Baina ez,
ondare ari garen uzten esan nahi du tea, hori ez da musika  kultura bizitza da, eta kulturaren bi-
belaunaldi berriei, langi- erakustea, eta zuk mu-  tartez gauza asko transmititzen dira.
le berriei... Uste dut gauza IRAIA ELIAS sika ikasteko joan behar Zer estrategia politiko daukagu kultu-
asko daudela berrikusteko eta duzu musika eskola batera, rarentzat? Ez daukagu halakorik. Eta
egiteko moduak aldatzeko”. pagatu behar duzu diru bat aparte,  horrek ere asko esan nahi du”. ®

Zure begiek hiltzen naute

7 AMAIA ALVAREZ URIA

mily Brontek 1847an argitaratu
zuen Gailur ekaiztsuak eleberria.

Ezizenez sinatu zuen, emakume
izaera ezkutatzeko harrera misoginoa-
ren beldur.

Landan isolatutako bi etxeren artean
gertatzen da istorioa: neguan, ezer ez
goibelagorik; udan, ezer ez jainkozkoa-
gorik. Bi atal ditu: lehenean Catherine
Earnshaw, Edgar Linton eta Heathcliff
dira protagonistak eta bigarrenean hu-
rrengo belaunaldiko Hareton Earnshaw,
Catherine Linton eta Linton Heathcliff
agertzen dira.

Ahots narratiboen erabilera eta egitu-
ra berritzaileak izan ziren bere garaian.
[zan ere, Nelly neskameak kontatzen dio
Mr Lockwood maizter etorri berriari
Gailur Ekaiztsuak deituriko etxean ger-
tatutakoa.

Fikzio gotiko moduan sailkatu izan
da maitasun sutsu eta biolentoa duelako

ARGIA Apirilak 21,2019

ardatz eta banpiroak, deabruak, espi-
rituak, heriotza eta zoramena agertzen
direlako. Argitaletxearen laburpenean
irakur daiteke “amodio destainatu” eta
“baretu ezineko bizi-min bat” kontatzen
zaizkigula. Interesgarria izango litzate-
ke maitasun erromantikoari ikuspegi
kritikoz begiratzea eta polimaitasunetik
berridaztea istorioa, edo pantojismo tai-
ler bihurtzea.

Maiteminaren sufrimendua eta plaze-
ra ditugu nobelan, nagusiki lehena mai-
tasun erromantikoaren alde ilunarekin:
ezinezko amodio bat eta haren ondorio
latzak. Honekin batera arau sozialak (ez)
betetzeak dakartzan sari eta zigorrak.
Hona maiteminduen hitzak: “Haren ari-
ma eta nirea gauza bera dira. Ezin naiz
bizi nire bizia gabe!”.

Bi familiaren arteko harremanak eta
bi belaunaldi desberdinen bizipenak di-
tugu irakurgai. Emakume eta gizonen -

GAILUR EKAIZTSUAK

EMILY BRONTE
ITZULTZAILEA: IRENE ALDASORO

EREIN ETA IGELA, 2017
LITERATURA UNIBERTSALA

nor maitatu eta norekin ezkondu-; goiko
eta beheko klasekoen -dirua, heziketa
eta portaera finak dituztenak eta ez di-
tuztenak-, zurien eta “beltzen” -abize-
nak dituztenen eta ez dituztenen- “bete-
beharrak” ditugu aurrez aurre. Bereziki
alde ilunak eta zauriak.

Catherine ama eta Catherine ala-
ba izaera bizi eta askeko emakumeak
dira; bata komeni denarekin ezkondu-
ko da (Edgar) maite duena aldean utziz
(Heathcliff), eta besteak rol femeninoa
betetzen du bere lehengusu gaixoarekin
ezkonduz. Kritika feministaren “ganba-
rako zoroa” eta “etxeko aingerua” iru-
diekin azaldu daiteke emakumeek haien
genero arauak gainditzean jasotzen du-
ten zigorra -zoramena, bazterketa, he-
riotza- edo betetzen dituztenean bihur-
tzen diren ideal espirituala -haien desio
eta gorputzari muzin eginez-. Ezagutu
beharrekoa. ®

Antigoaleko balio pisutsuak

7 IKER BARANDIARAN

xangoa egin genuen Ekainberrira,
Tantzinako gizakiez gehiago jakite-
ko. Bueltan Zestoan ekaitzak ha-
rrapatu eta pilotalekuan hartu genuen
aterpe. Bat-batean, lur azpiko orro batek
egin zigun ongietorria: sakona, gordina
eta batez ere irmoa. Orduan jakin nuen
herri lasai eta eder horrek, inork aurrei-
kusi ez zuen eszena indie aberatsaz gain
-hori beste egun baterako misterioa-,
baduela antigoaleko beste herri bat ez-
kutuan, azpian, antzinako gizakietatik
transmititutako jakinduria eta balioak
gordetzen ahalegintzen dena; eta hor di-
raute batzuek lur azaleko suge, gezur eta
gerretatik salbu momentuz.
Eta hala jakin nuen Zestoako Rodeo
taldeak 2014tik diharduela Kalifornia-

ko desertuan naturarekin bat eginda
lurraren orro sarkorrena atera zuten
John Garcia eta haren enparauen esen-
tzia hona ekarri eta biderkatzen. 2017an
stonerra, rocka eta melodiak batzen zi-
tuen diskoa eman zuten argitara. Baina
azaleko piztiak ikusita lur azpira jaitsi
dira berriro antigoaleko herri honen
kontzeptua ipar duten kanta berriak,
landuak, zizelkatuak idatzi eta erditzera.

Dilmun da emaitza, gogoz, mimoz eta
erraietatik erditu dutena. Hegan stoner
indartsu eta pisutsua da, riff oso landuak
eta trinkotasun hori apurtzen duen ahots
garbi eta melodikoarekin. Karkenish sto-
nerra eta ekialdea batzen dituen instru-
mentala. Lur xurgatuak metal detekta-
gailuan trabatuta gelditzeko moduko

DILMUN
RODEO
AUTOEKOIZPENA, 2017

stoner azkarra. lkusi eta ukatu abesti bo-
robila, stonerraren pisua, 70eko hamar-
kadako rock jostariarekin ezkondu eta
ahotsean Aitor Gorosabel inspiratuena
gogora ekartzen duena. Tiamat espazia-
la, intrigantea eta iluna da, Dut gogora-
raziz. Dilmun Dave Wyndorf-ek idatzi
ahal zuen piezatzarra. Borrokaren hatsa
Subari Shock-en ahotsak borobildutako
stoner-rock kafieroa. Entzun LTTko Jo-
sebak biderkatutako abesti borobil eta
sentikorrena, anitza. Marduk ekaitzaren
sorrera eta eztanda irudikatzen duen pa-
sarte anbientala. Sugeak iragan heavya
antzematen uzten duen stoner trumoia.
Gure bide galduak Benito Lertxundiri eta
belaunaldi bati gorazarrea. Eta, bukatze-
ko, Hey jolas instrumental Kiribildua. @

Apirilak 21,2019 ARGIA

Parisko kabaret

abeslariari,

amonari omen!

L ALE GOIKOETXEA

zken aurreko emanaldia izan bada
Aere, azkenean izan dut Xake kon-
painiaren Mami Lebrun antzezlana
ikusteko aukera. Antzerki egarriz egin
dugu Bilborako bidea, eta gu bezala, asko
izan dira Euskararen Eguna aitzakia har-
tuta, Bilboko Arriaga Antzokiak antolatu
duen emanaldira gerturatutakoak.
Zendu berria da amona Kontxa. Bere
ilobak amonari omenaldia egin guran,
haren gaztetako bizipenak ekarri nahi
ditu taula gainera. Horretarako, Paris
nazien okupaziopean zegoen sasoian,
Kontxak bere gaztaroan kabareteko
abeslari gisa bizitako istorioa ekarriko
dute agertokira. Istorio xamurra, hur-
bila, bizia, zintzoa eta gozoa; neurriko
umore ukitu eta guzti.

ARGIA Apirilak 21,2019

Oraindik ez dakit zergatik baina is-
torioak harrapatu nau. Agian neuk ere
amuma miresten nuelako, eta orain-
dik haren heriotzari buruz berba egitea
kostatzen zaidalako. Emanaldiko den-
bora jauziek despistatu ez, eta garaiko
Paris irudikatzeko ariketa egin dudala-
ko. Euskaldunok II. Mundu Gerran ere
gure ekarpena egin genuela entzutea
maite dudalako. Edo Errastiren gidoian
jasotako elkarrizketa bizietan erabili-
tako euskara zaindua eta euskalkien
nahasmen dotoreaz gozatu dudalako.
Doluaz, bizitzaz eta heriotzaz berba
egin duten arren, barre egiteko aukera
ere izan dudalako. Eta ze demontre, ez
naiz esaten lotsatuko, istorio erroman-
tikoak gustuko ditudalako.

MAMI LEBRUN ANTZEZLANA

ZUZENDARIA: Getari Etxegarai.
AKTOREAK: Ane Pikaza, Kepa Errasti

eta Ainara Ortega.

HURRENGO ETA AZKEN EMANALDIA:
Apirilak 27, Aulestiko Artedrama topaketak,
frontoian, 22:00etan.

Parisko Kabaret bateko kamerinoa-
ren mahaia eszenatoki gainean eta mi-
kro bat. Istorioak berak zer edo zer
gehiago ere hartu, eta beharko lukeela
esango nuke. Garaiko musika eta zuze-
neko ahotsak, hala ere, Pariserako bi-
daian lagungarriak izan dira.

Bilboko publikoarekin konektatu
dute Xake Konpainiako kideek beraien
lehenengo ekoizpenarekin. Joan den ur-
tean irabazitako Donostia Antzerki Saria
ere merezitakoa izan dela esatera ausar-
tuko nintzateke. Pena, lerro hauek obra-
ren azken emanaldiaren atarian idaztea.
Hala eta guztiz ere, bolo-bolo dabilen
Lur ikuskizuna ikusteko tartea hartuko
dut, talde honen ibilbidea gertutik ja-
rraitzeko asmoz. @

Garazi Albizua

"Ni ez nengoen
literaturan, beraz zein
nintzen ni? Hutsune

SORKUNTZA BIZIBIDE

NI IDAZLEAREN BILA

“Irakurle fina izanik, noizbait idazlea
izateko erronka jarri nion nire burua-
ri. Berehala antzeman nintzen trakets,
idazten nuenak ez zuen ahoskatzen
nuenaren erritmoa, Xxarma eta doinua.
Baldar lotzen nituen letrak. Txipa aldatu
eta emakume idazleen eleberrietan bar-
neratzen hasi nintzen, eta hortxe har-
tu zuen arrotza zitzaidan nire ahotsak
bestelako itxura bat. Besteen literatura
lanak irakurriz aurkitu nuen ni idazlea,
eta hortik idazten dut”.

horrek tristetu ninduen’

/

Komikigintzan zein literaturan aritua da Garazi Albizua
(Santurtzi, 1985). Nola egiten dute dortokek? (2015,
Denonartean) eta Kemena (2018, Denonartean) lanen
egilea dugu, eta equn Ahire Munduak zientzia fikziozko
trilogian dihardu lanean. Honen lehen atala, Izadia (2018,
Denonartean), kalean da dagoeneko. Idazketaz gain,
tailer eta ikastaroak ere gidatzen ditu.

Z 3 AMAIA LEKUNBERRI

Izadia eleberria kaleratu berri
duzu. Zeri buruzkoa da?

Izadia hiri baten izena da, zeinetan
gogortasun, zapalkuntza eta sexismo
asko dagoen. Guzti horren kontra egi-
teko bilduko dira hainbat norbanako,
eta beraien artean harreman bere-
ziak eraikiko dituzte.

Lana trilogia baten parte da.

Bai, liburu bakoitzean gauza batean
jartzen dut arreta. Lehenbizikoa da
agian pizgarriena, bortizkeria aur-
kezten baitu. Bigarrenean bortizkeria
horren berri badu jada irakurleak, be-
raz beste gai batean jarriko da arreta,
eta hirugarrenean beste horrenbeste.
Nahiz eta gai berberen ertzak ukitu,
azken finean, hiru liburuetan.

Nor da protagonista?

Hainbat protagonista daude, eta ho-
rien izenak daramatzate kapituluek.
Atalburuka, pertsonaia bakoitzaren
errealitatea azaltzen da, beren ikus-
puntutik. Badago lider moduko bat,
baina bere ekintzak burutzeko besteak
beharrezkoak dituenez, protagonis-
moa banatuago dago. Hala ere, Katixa
izango litzateke pertsonaia nagusia.

Ezagun dut txikitan emakumezko
erreferenteak faltan jotzen
zenituela liburuetan.

Irakurtzea gustuko nuenez, irakur-
ketan bilatzen nituen erreferenteak,
baita nituen arazoen aurrean nola
jokatu jakiteko argibideak ere. Bai-
na aurkitzen nituen pertsonaiak gi-
zonezkoak zirenez, ez nuen behar
nuena topatzen. Zentzu horretan
emakumezko asko dago nire lanean.
Identitate anitzeko pertsonak agerra-
razteko xedea izan dut.

Zientzia fikzioa lur emankorra da
helburu horri begira.

Bai, horretarako genero ezin hobea
da. Oso tranpatia ere bai. Zeren has-
ten naiz otutzen zaidan oro paperera
iraultzen, eta adibidez asmatu deza-
ket gailu bat, egiten duena ez dakit
zer, eta nik bakarrik dakidana zer
den. Okurrentzia horiek nola azaldu
ez zait erraza egiten.

Txikitatik zara zientzia fikzioaren

zale?

Fantasia irakurtzen nuen zientzia
fikzioa baino gehiago. Irakurri nuen
lehenbiziko liburua Sorgin txikia izan

“IKUSI NUEN IRAKURRITA NITUEN LIBURU GEHIENAK GIZONEZKOENAK ZIRELA, ETA SOILIK EMAKUMEEK IDATZITAKO LANAK IRAKURTZEN HASI NINTZEN".

zen, izebak oparitu zidan. Ordura arte
komikiak irakurtzen nituen. Horrekin
estreinatu nintzen fantasian, eta seku-
lako deskubrimendua izan zen emaku-
me protagonista batekin topo egitea,
komikietan gizonezkoak baitziren pro-
tagonista. Fantasiaren munduan bar-
neratzean, baina, beste emakumezko
protagonistarik askorik ez zegoela ikusi
nuen. Erreferente horren beharra suma-
tu nuen luzaroan.

Nola gogoratzen duzu erreferente
falta sentipen hori?

Tristeziaz. Nerabezaroan, ohi baino
tristeago egoten zaren momentuan, ha-
lako hutsune bat sentitu izana gogora-
tzen dut. Asko gustatzen zitzaidan ira-
kurtzea, baina ikusten nuen bazegoela
salto bat nire errealitatearen eta liburu-
koen artean. Ni ez nengoen literaturan,
beraz zein nintzen ni? Hutsune horrek
tristatu ninduen.

Santurtzi eta Erandioko literatura
taldeak, eta Bilboko Louise Michel
liburutegiko sormen tailerra
gidatzen dituzu.

Oso gustuko ditut tailerrak, baita hauek
prestatzeko prozesua ere. Informazio

bilketan asko ikasten da, sarri oso lan
tristea ere baden arren. Zeren ikusten
duzu, denboran atzera gehiegi joan
beharrik barik, zein zaila den emaku-
meek idatzitako zeozer aurkitzea. Eta
eskuratutako idatzietan bizi zituzten
egoerak zein ziren ikusten duzu: askok
beren buruaz beste egin zuten, bortiz-
keria asko pairatu, basakeriaz betetako
biziak izan... Hala ere, hauen bizitzak
klasean azaltzea asko gustatzen zait,
disfrutatu egiten ditut tailerrak. Gai-
nera, beti dago norbait zerbait dakiena
eta gehitzen duena, eta hor komunitate
moduko bat sortzen da.

Emakumeen etxeetan ere ematen
dituzu tailerrak. Ahalduntzera ere
bideratu duzu zure jarduna.
Irakurtzen dituzun hainbat literatur
lanetan, zeuk bizitakoak ere aurkitzen
dituzu. Beste emakume batzuekin ba-
zaude, eta bakoitzaren bizipenak ozen
kontatzen badira, bakarrik ez zauden
sentimendua, ahizpatasuna, azalera-
tzen da. Ederra da!

Emakumeen idatziek pisu
nabarmena dute zure bizian.
Ikusi nuen irakurrita nituen liburu

gehienak gizonezkoenak zirela, eta soi-
lik emakumeek idatzitako lanak irakur-
tzen hasi nintzen. Horrela daramatzat
urte batzuk, eta iruditzen zait beste
urte batzuk falta zaizkidala balantza
orekatzeko.

Literaturan ere, ez da gauza

bera idazle gizonezkoa ala
emakumezkoa izan.

Ikusgaitasun faltaren kontuak frus-
trazioa eragiten du, hainbat emakume
idazlek aditzera eman bezala. Zer esa-
nik ez idazketa ofizioa izateko trabek.
Virginia Woolfek aldarrikatu bezala,
etekina eta lekua izatea ezinbestekoak
dira. Baina batez ere agerpen faltak
sortzen du frustrazio moduko bat, eta
ez dauka zerikusirik ospetsua izatea-
rekin.

Aitorpen minimo bat izatearekin,
akaso?

Bai. Nik emakumeen lanak editorial
txikietan bilatzen ditut. Eta joe, ze zai-
la den! Lana eskatzen du emakume
idazleen lanak aurkitzeak, eta horrek
frustrazioa sortzen du. Idazle jardunak
baditu halako gauza tristeak, baina me-
rezi duenez, idazten jarraitzen dut. ®

Apirilak 21,2019 ARGIA

KRONIKA SERIOSA EGITEKO

bazuela garaia

gurasoen etxea uzteko

Berean apopilo egon den 47 urteko
gaztea etxetik zergatik bidali duen gal-
detuta, Ekuadorko Gobernuak azaldu
du Julian Assange “alfer alferrik” bizi
zela bertan: “Zazpi urtean ez du kolpe
zorrik jo, ez du harrikoa behin ere egin,
komun-zuloa besteren batek garbitzen
zuen beti, bainuontzia ilez josita laga-
tzen zuen, maindireak beti zimurturik,
amama bisitan etortzean muxurik ez
zion ematen... Hori bai, telebistaren
urrutiko agintea kentzeko imintzioa

egiten bagenuen, alubita horrek mu-
gikorra hackeatzen zigun, eta gehien
bisitatzen genituen webguneetarako
sarbidea blokeatu. Badakizu, webgu-
ne horiek... polimaitasunaren inguru-
koak-eta... Ezin genuen gehiago. Ahal
duguna egin dugu konfiantzaren peda-
gogiaren gida-lerroak errespetatzeko,
baina kia, nerabe potrozorri guztiak
bezalakoa da. Horregatik bidali dugu
kalera, ea au pair bezala arituta dizipli-
na pixka bat ikasten duen”. ®

BIDALI ZURE HARRIKADAK: BERANDUEGI@ARGIA.EUS

ARGIA komunitatea zenbat kidek osatzen dugun jakin nahi dugu.
Erantzun galdera honi mesedez:

Harpidetzaren atzean
zenbat lagun zaudete?
v

ERANTZUNAK
zenbatgara@argia.eus - 943 37 15 45



